
                                                                              UIT UIT UIT DIE HOOFDIE HOOFDIE HOOF   SE PEN SE PEN SE PEN  

ONS DROOM GROOT MET AKSIE! 

Dit is die tyd van die jaar wanneer ons besig is met die finale            

beplanning vir die jaar 2013. Die versoeking is deurgaans daar om net 

nog aktiwiteite by te voeg sonder om sekeres te staak. Mag bogenoemde 

stelling vir elkeen van ons rigting gee in ons beplanning. 

Mag ons egter ook almal onthou dat elke prestasie wat die moeite werd 

is, ‘n prysetiket aanhet. Die vraag is altyd of ons bereid is om die 

prys te betaal om dit te verkry - harde werk, opoffering, geduld, geloof 

en volharding! Sterkte aan almal wat besig is met beplanning - onthou om 

Hom in alles te ken met die wete dat Hy ons dan op die regte pad laat 

loop. 

Aan ons wenners sê ons ook sterkte waar hulle besig raak met hulle     

beplanning vir die eksamen. 

MAANDAG, 5 NOVEMBER PRYSUITDELING GR.4-6 

KRIEKET O/13A VS HENDRIK LOUW (WEG) 

DINSDAG, 6 NOVEMBER PRYSUITDELING GR.4-7 (PRESTIGE) 

BRING HERWINNING SKOOL TOE 

KRIEKET O/11B VS SWPS (WEG) 

KRIEKET O/13B VS SWPS (TUIS) 

WOENSDAG, 7 NOVEMBER KRIEKET O/11A VS STRAND MOSLEM (TUIS) 

KRIEKET O/13A VS STRAND MOSLEM (WEG) 

DONDERDAG, 8 NOVEMBER GR.7 DIPLOMAPLEGTIGHEID 

TENNISLIGA 

VRYDAG, 9 NOVEMBER  GR.1 VAN 2013 SE OPEDAG 

SATERDAG, 10 NOVEMBER MINI-KRIEKET TE MIKRO (O/7 - O/9) 



GRONDSLAGFASEGRONDSLAGFASE  

Elke kind is in sy eie reg ‘n leier.  Of dit nou op sportgebied, akademiese gebied of in die 

klas tussen sy/haar maats is, is dit geen maklike taak om jou man op die regte manier      

tussen ander maats te staan nie. 

Ons leer ons kinders om hulle skoene vas te maak, tande te borsel en hoe om sy bed op te 

maak.  Hierdie dinge help egter nie met die onsekerhede van groot word nie. 

Wat wel ons kinders kan help, is om hulle te wys hoe om te verloor en te wen,  die regte 

manier van hoe om kritiek te hanteer, hoe om vir ‘n maatjie te sê stop en na wie toe hy/sy 

kan gaan as hulle moedeloos is.   

As ons hierdie dinge reeds van vroeg af vir ons kinders reg aanleer, sal hulle sterk staan.  

soms deur trane, maar die meeste as wenner! 

 

Etiket: Moenie met jou voete op stoele sit of op stoele “ry” nie. 

SENIOR EN INTERMEDIêRE FASE SENIOR EN INTERMEDIêRE FASE   

Wenke vir die voorbereiding vir die eksamen: 

Wees positief ingesteld. 

Ken alle terminologie baie goed voor jy vrae uitwerk. 

Maak opsommings en breinkaarte om alle leerwerk te bemeester. 

Gaan elke dag deur jou leerwerk - nie slegs eenmaal nie. 

Werk ou vraestelle/toetse deur. 

Woon ekstra klasse by. 

Sit regop en leer. 

Maak seker van jou afbakenings. 

Moet nie dele van jou werk uitlos nie. 

Verstaan die inhoud wat jy memoriseer. 

Leer aktief: skryf/teken, praat, herhaal, kontroleer 

Sterkte met die voorbereiding van die eksamens!  

GR.4GR.4--7 EKSAMEN7 EKSAMEN 

Die eksamen vind plaas vanaf 12 November – 23 November vir graad 4-7 leerders.  

Leerders het reeds die eksamenrooster ontvang. Moedig asb. u kind(ers) aan om 

die nodige voorbereiding te doen en probeer om 'n rustige leeratmosfeer tuis te 

skep! 

PERSONALIAPERSONALIA 

Baie geluk aan juf. Poppie Viljoen (gr.1), juf. Jennie Nel (gr.4-aflos), juf. Catherine van 

Wyk (gr.4) , me. Minette du Plessis (musiek) en mnr. Koos Eksteen (gr.6) wat verlede 

week hul verjaarsdae gevier het.  



PRESTASIESPRESTASIES 

Rico Thiart (gr.4) het verlede naweek vir sy blou belt in karate gegradeer by die                    

Francois du Plessis Karateskool - baie geluk! 

 

Baie geluk aan DC Maritz en Chamá Stevens wat Bolandkleure vir Indoorhokkie ontvang 

het. 

SPORTSPORT  

Baie dankie aan elke atleet, leerder, beampte, ouer en onderwyser wat gehelp het om die 

TOP 12-byeenkoms verlede Saterdag weer ‘n suksesvolle byeenkoms te maak. Sonder julle 

sou die dag nie moontlik gewees het nie! 

GR.1A  RICHARD BRYANT 

GR.1B  CARLA SMAL 

GR.1C  STEPHAN ENGELBRECHT 

GR.1D  SHANE CONNOWAY 

GR.1E  MATHHEW PATERSON 

GR.2A  ROBER LöTTER 

 

GR.2B  CHAD JANSEN 

GR.2C  CALLYM HUDSON 

GR.2D  ALBERT VAN NIEKERK 

GR.3A  LANA ROOS 

GR.3B  EMMA VAN DER WESTHUIZEN 

GR.3C  EBERT WESSELS 

GR.3D  MATTHEWE VAN GEEMS  

SKOOLGELDSKOOLGELD  

Ons herinner u dat ALLE SKOOLGELD vir 2012 reeds op 7 November              

betaalbaar is.  Kontak asb. me. Dreyer by 021-854 7316 indien u alternatiewe 

reëlings wil tref. Ons maak staat op ons ouers se samewerking. 

GR.4 JOSEPH KOTZE 

 MELISSA BOTHA 

 TARA KRUGER 

GR.5 MONIQUE FOUCHE    

 KRISTIN MEYER 

GR.5 MICHAEL BYLEVELDT 

GR.6 NADENE PRINSLOO 

 ZHANIQUE VILJOEN 

 JEANDRI AGENBAG 

GR.7 GEEN LOCHIE-VAN-DIE-WEEK 

BRINGBRING--JOUJOU--HONDHOND--DAGDAG  

As jou hond toertjies kan doen, mooi sit, staan of lê of sommer net ‘n 

oulike hond is, bring jou beste maat en kom spog ‘n bietjie. Ons eerste      

Lochie-bring-hond-dag vind plaas op Saterdag, 17 November. Daar is baie pryse 

wat gewen kan word asook eet- en drinkgoed. Inskrywings kos R5 

(inskrywingsvorm aangeheg). Inskrywings sluit Vrydag, 9 November. Alle        

winste gaan na die DBV-Gordonsbaai en Pet-Pals. 



 

 

 

Kennisgewing van nominasie- en tussenverkiesingsvergadering 

Tussenverkiesing van Ouers van Leerders van Laerskool Lochnerhof as Lede van die 

Skoolbeheerliggaam (SBL)  

 

VERSKUIWING VAN TUSSENVERKIESING 

Lochnerhof se SBL het regsmening ingewin oor watter ouers deel vorm van die SBL-

verkiesing en daar is uitgewys dat alle Lochnerhofleerders van Graad R to 7 se ouers die reg 

het om deel te neem aan die SBL-verkiesing. Dit beteken ook dat al hierdie ouers moet       

registreer om op die kiesersrol te kom. 

Omdat Lochnerhof streef daarna om aan alle vereistes van die Skole Wet te voldoen, wil ons 

alle ouers ‘n billike geleentheid gee om deel te neem aan die verkiesingsproses. Die SBL is dus 

verplig om die tussenverkiesingsproses wat van 29 tot 31 Oktober 2012 beplan was, te 

verskuif. 

Die SBL vra verskoning vir die ongerief a.g.v. die verskuiwing en vertrou dat alle Lochnerhof-

leerders van Graad R to 7 se ouers sodoende die geleentheid sal kry om op die SBL te dien en 

aan die nominasie en stemproses deel te neem. 

Sien asb. onderstaande kennisgewing vir volledige detail oor die verkiesingsproses. 

 

REGISTRASIE VAN OUERS: 29 OKTOBER 2012 

Slegs ouers wie se name op die kiesersrol verskyn, sal toegelaat word om deel te neem aan 

die verkiesing. Registrasies vind plaas vanaf 29 Oktober 2012 tot 14 November 2012. Alle 

leerders van Gr R tot Gr 7 se ouers word vriendelik versoek om te bevestig dat hul name op 

die kieserslys, wat beskikbaar is by Laerskool Lochnerhof, verskyn. Indien u naam nie op die 

kiesersrol verskyn nie, sal daar ’n registrasievorm beskikbaar wees wat u kan voltooi om te 

registreer.  

 

NOMINASIE VAN KANDITATE: 15 NOVEMBER 2012 

Kennis geskied hiermee dat ‘n vergadering vir die nominasie van kandidate vir die verkiesing 

van ouers as lede van die beheerliggaam vir bogenoemde skool, op 15 November 2012 om 

18:30 by Laerskool Lochnerhof Skoolsaal plaasvind. 

 

BEKENDSTELLING VAN KANDITATE: 19 NOVEMBER 2012 

Ouers sal op 19 November 2012 per SMS in kennis gestel word van die genomineerde          

kandidate waarvoor gestem kan word. Agtergrondinligting en ‘n foto van genomineerde 

kandidate sal per e-pos aangestuur word en sal ook ter insae in die voorportaal beskikbaar 

wees. 

 

VERKIESING VAN SBL-LEDE: 20 NOVEMBER 2012 

Die verkiesing vind plaas op 20 November 2012 vanaf 07:00 tot 19:00 by Laerskool Lochnerhof 

se voorportaal. Slegs ouers wie se name op die kiesersrol verskyn, sal toegelaat word om deel 

te neem aan die verkiesing. 

 

Dit is belangrik om kennis te neem van die feit dat indien ‘n kworum nie bereik is nie, die 

proses herhaal sal word en ons wil dit graag ten alle koste vermy. Wys ons dus asb. hoeveel u 

omgee vir u kind en skool deur deel te neem aan die verkiesing. 


